
		
EH Bildu Nafarroa talde parlamentarioari atxikitako foru parlamentari Javier Arza Porras jaunak 11-24/11-24-PES-00091 galdera egin du, idatziz erantzuteko. Hona hari erantzuteko Nafarroako Gobernuko Hezkuntzako kontseilariak ematen dion informazioa: 
1. Nafarroako Foru Komunitatean ez da inolako diskriminaziorik egiten prestakuntzara iristeko (ez Hasierako Lanbide Heziketan, ez Enplegurako Lanbide Prestakuntzan). Lanbide Heziketako Idazkaritza Nagusiaren Kabinete Teknikoak azaldu duenez, “Hezkuntza eta Lanbide Heziketako Ministerioaren kargura finantzatzen den Enplegurako Lanbide Heziketaren zatia Lanbide Kualifikazioen Katalogo Nazionalari lotuta dago, eta, une honetan, profesionaltasun ziurtagirien bidez egiaztatzen da. Urtarrilaren 18ko 34/2008 Errege Dekretuak, profesionaltasun ziurtagiriak arautzen dituenak, 20. artikuluan ezartzen du prestakuntza horretara sartzeko baldintzak prestakuntzakoak eta profesionalak direla soilik, eta ez dago bestelako baldintza pertsonalik. Beraz, gure ustez, baldintza horiek baino ez dira eskatuko prestakuntza horretara iristeko".
2. 2/2023 Errege Lege Dekretuari dagokionez (prestakuntza programetan sartutako prestakuntza praktikak nahiz praktika akademikoak egiten dituzten ikasleak Gizarte Segurantzaren Sisteman sartzea arautzen duena), pasaportea duten eta bizileku baimena indarrean duten migratzaileak soilik egoten ahalko dira sistema horretan.

